
యనుచరవర్గంబు నాయూరిలోని 

కనిచి తా నట నుండె నది చూచికొనుచు 

నప్పు డామడి సేయు నాయూరికాఁపు 

ముప్పిరిగొను పగ్గములచుట్టతోడ 

గ్రుచ్చిన మునికోల గొంగడిముసుఁగు 

మచ్చల మచ్చల మట్టికాశయును 

బలువైన కేలియంబటికుండ తనకు 

నలవడ నడగొండ లననొప్పుచున్న 

మీటైనయెద్దుల మెడికాడిమీఁద 

గోటేరు వైచి నెక్కొని రొప్పికొనుచుఁ 

జనుదెంచి యామడిచక్కి నాగేలు 

పనుపడఁ గట్టి చొప్పడ దున్ననరుగ 

నది గని పరకాలుఁ డాత్మఁ జితించి 

యిది గానఁబడు దున్ననిచ్చిన వీని 

నని యంత నొక్కఁడుపాయ మూహించి

యెనయ దున్నుచు నెదు రేతెంచువాని 

నెడపక తిట్టుచు నెద్దులమెడలు 

విడిచి లో శంకలు విడిచి యిట్లనియె 

దున్నినఁ జోళనాథునియాన నీకు 

నిన్నాళ్ళు తేరసొ మ్మిటు తినందగునె

